
Šta je WIC ? 
WIC (vik) je naziv Specijalnog programa za dodatnu ishranu za žene, 
dojenčad i djecu.  WIC program pomaže majkama i maloj djeci da dobro jedu 
i budu zdravi.   
 

Kome je WIC namjenjen? 
 trudnicama, ženama koje doje ili imaju dojenče 
 maloj djeci do 12 mjeseci starosti 
 djeci do 5 godina starosti 
Ne može se istovremeno pomoć primati iz WIC programa i Programa 
upotrebe dodatne hrane (Commodity Supplemental Food Program).  
 

Šta mogu dobiti od WIC-a? 
 zdravu hranu - nemasno mlijeko, povrće i voće, crni pšenični hljeb i  

pahuljice od žitarica, jaja, sir, mahunasto povrće i 100% prirodni voćni sok 
 podršku i pomoć da vi i vaša porodica dobijete zdravstvene i druge usluge, 

ako su vam potrebne 
 informacije o ishrani koje će vam pomoći da vi i vaša porodica jedete 

dobro i budete zdravi, kao što su: 
 pomoć vezanu za dojenje 
 savjetovanje o ishrani  
 učešće u grupama u kojima se razgovara na teme kao što su  

zdrava trudnoća, hranjenje dojenčeta, kupovina na zelenoj pijaci 
i Fit WIC – fizičke aktivnosti za dojenčad, malu i predškolsku 
djecu 

 časovi kuhanja, uključujući nabavku zdrave hrane sa 
ograničenim budžetom i djeca u kuhinji 

 pumpe za prsa da bi se omogućilo da majke svojim mlijekom što je 
moguće duže hrane svoju novorođenčad 

 

Koliko dugo mogu primati pomoć iz WIC-a? 
Pomoć iz WIC-a možete primati sve dok ispunjavate uslove o prihodima, 
zdravlju i starosnoj dobi. 
 Žene – u trudnoći i dok doje: Pomoć traje tokom trudnoće i sve do godinu 

dana starosti djeteta. Količina hrane koju ćete dobivati vi i vaše dijete 
zavisi od tog koliko dugo dijete dojite. 

 Žene – koje ne doje: Pomoć traje do šest mjeseci nakon rođenja djeteta  
 Novorođenčad i djeca: Pomoć traje do djetetovih 5 godina starosti 
 

Šta treba da uradim da bih ostala u WIC programu? 
Otprilike svakih 6 mjeseci WIC osoblje će provjeravati da li vi i vaše dijete i 
dalje možete primati pomoć iz WIC programa. 



Ovo se naziva ponovno odobravanje. Moraćete zakazati sastanak i doći u 
WIC kliniku, biće potrebno da donesete: 

1. dokaz o mjestu stanovanja, identifikacione dokumente i dokaz o 
prihodu (kartica Medicaid-a ili Dr. Dynasaur-a se smatraju dokazom za 
sve troje) 

2. karton o vakcinama svog djeteta 
3. donijeti dojenče ili dovesti dijete 
4. formulare koje vam poštom pošaljemo – najbolje je da ih popunite prije 

nego što dođete 
 

Kakva su moja prava u WIC programu? 
 Imate pravo na usluge WIC programa bez obzira na rasu, boju kože, 

nacionalno porijeklo, starost, pol djeteta ili invalidnost. 
 Imate pravo da osoblje WIC programa sa vama postupa s poštovanjem i 

ljubazno. 
 Imate pravo da snabdjevači, prodavci u samoposlugama i drugi službenici 

prema vama postupaju s poštovanjem i ljubazno. 
 Imate pravo da se sa podacima koje date WIC programu postupa kao sa 

strogo povjerljivim. 
 Imate pravo na savjetovanja o ishrani i upute gdje možete dobiti druge 

zdravstvene usluge. 
 Imate pravo da pomoć iz WIC programa primate ako se preselite u drugi 

kraj ili državu. 
 Imate pravo da se žalite na odluke WIC programa o tome da li vi i vaša 

djeca ispunjavate uslove za primanje pomoći. 
 
 

Kako ću dobivati hranu iz WIC programa? 
U Vermontu hranu iz WIC programa snabdjevači većinom dostavljaju na 
kućnu adresu. Hrana će vam biti kući dostavljena za oko 10 dana nakon 
vašeg prvog sastanka u WIC-u.  Ako živite u kraju u kome se hrana ne 
dostavlja na kućnu adresu, osoblje WIC-a će pomoći vama i vašem 
snabdjevaču da nađete mjesto gdje vam hrana može biti dostavljana.   
Kada vam hrana stigne, najbolje je da ste kod kuće, tako da je odmah možete 
staviti u frižider.  Ako ne možete biti kod kuće, ručni frižider sa napisom “WIC” 
ostavite na mjestu gdje ga dostavljač može vidjeti.  Ako je vani vruće, u ručni 
frižider stavite malo leda, pomaže i ledena voda u recikliranoj kutiji za mlijeko. 
Ako je vani hladno, ručni frižider će pomoći da se hrana ne zaledi. 
 
Voće i povrće iz WIC programa se prima pomoću EBT kartica (elektronski 
prenos pomoći).  Voće i povrće možete kupovati u određenim 
samoposlugama širom države.  Kartica za voće i povrće biće poslata direktno 
vama, a mjesečna pomoć biće prebacivana na karticu na početku mjeseca.  



Pobrinite se da svu pomoć sa kartice iskoristite do kraja mjeseca. Pomoć se 
ne prenosi iz mjeseca u mjesec.   
 
Sve što možete kupiti WIC karticom : 
 
Uglavnom, možete kupiti svo organsko ILI neorgansko voće i povrće svježe, 
konzervisano ili zaleđeno OSIM voća i povrća pripremljenog sa dodacima 
šećera, masnoćom, uljem ili solju. Jedina dozvoljena vrsta krompira su slatki  i 
jam krompir, ako nisu zaleđeni ili konzervisani.  Provjerite detalje u svom 
Vodiču za WIC kupovine. 

 
Upotreba WIC kartice za voće i povrće  
 
1. prvo izaberite svoj PIN broj (lični identifikacioni broj) preko Interneta na 

www.ebtedge.com ili telefonom nazovite 1-877-373-8715 
2. prije nego što krenete u kupovinu provjerite koliko novca imate na kartici 
3. na blagajni prvo platite WIC voće i povrće, pa potom drugu kupljenu robu 
4. karticu pokažite blagajniku prije nego što je provučete kroz terminal-

mašinu 
5. karticu provucite pa pritisnite dugme za “Food Stamps/EBT”, iako je ovo 

WIC pomoć, a ne bonovi za hranu 
6. na tastaruri ukucajte svoj PIN broj  
7. pritisnite dugme OK ili ENTER 
8. nakon što blagajnik pokaže ukupan iznos kupovine, ako je iznos tačan 

pritisinte dugme YES 
9. kada vam blagajnik da potvrdu, provjerite da li su podaci na potvrdi tačni  
10. potvrdu čuvajte u omotu kartice tako ćete, kada slijedeći put krenete u 

kupovinu, znati koliko novca imate na kartici 
 
Gdje možete kupovati WIC EBT karticom? 
 
Država Vermont je dala odobrenje određenim samoposlugama da mogu 
primati ove kartice. Svoju WIC EBT karticu možete koristiti u većini lanaca 
samoposluga, kooperacijama za hranu i većini nezavisnih velikih 
samoposluga. Mini-market prodavnice nemaju odobrenje da primaju ove 
kartice.  
 
Potražite napis “Vermont WIC Fruit and Veggie Card Accepted Here” ili na 
Internetu otiđite na stranicu; healthvermont.gov, tamo ćete naći spisak 
samoposluga koje imaju odbrenje da primaju  WIC kartice.  
 
Odmah nazovite Službu za korisničke usluge 1-877-373-8715 ako: 
 imate nekih pitanja 
 imate problema sa upotrebom kartice 

http://www.ebtedge.com/


 ako je kartica izgubljena ili ukradena 
 neko sazna vaš PIN broj 
 zaboravite svoj PIN broj ili hoćete da ga promijenite 
 ako hoćete da saznate koliko novca imate na kartici 
 
Služba za korisničke usluge vam je na raspoglanju 24 sata dnevno, 7 dana u 
sedmici. 
 

Šta treba da radim da bih pomogla da WIC program radi za 
mene? 
Ako ste pomoć iz WIC programa počeli primati kada ste bili trudni, javite nam 
kada je dijete rođeno.  
Javite nam ako promijenite ime, adresu, broj telefona ili visinu prihoda. Ako 
namjeravate da se selite, tražite da vašu dokumentaciju pošaljemo u 
odgovarajuću WIC službu. 
Sastav hrane za vas i vaše dijete je napravljen s namjerom da zadovolji vaše 
potrebe za zdravom ishranom, molimo vas, kontaktirajte nas ako je potrebno 
da narudžbe hrane budu promijenjene,ukoliko želite da hranu prestanemo 
dostavljati ili ako neki kratki period nećete biti kod kuće. 
Nemojte zaboraviti da potpišete POD (potvrdu) i svakog mjeseca je vratite 
snabdjevaču, tako da se dostava WIC hrane ne prekine.   
Odlazite na sastanke zakazane u WIC službama. Ako ne odete na sastanak 
zakazan za obnovu odobrenja, narudžbe za hranu će biti obustavljene. Ako 
ne možete da odete na sastanak, nazovite unaprijed da promijenite datum i 
vrijeme. 
 

Kako voditi evidenciju o kućnoj dostavi WIC hrane: 
Svakog mjeseca ćete dobiti formular – Dokaz o dostavi, koji se zove POD. 
POD potvrda pokazuje koliko ćete hrane dobiti, izdaje se da vam pomogne da 
vodite evidenciju o dostavama WIC hrane. Evo kako POD- potvrda izgleda.  
 



 
 
Na kraju svakog mjeseca morate POD formular potpisati i vratiti ga 
snadbjevaču da biste WIC hranu primili i narednog mjeseca.   

Važni podaci: 

1. zdravstvena služba distrikta/oblasti i telefonski broj 
2. ime firme vašeg snabdjevača, adresa i broj telefona 
3. vaše ime i prezime, adresa ili uputstva za dostavu 
4. imena i prezimena primalaca WIC pomoći u vašem domaćinstvu 
5. mjesec u kome morate obnoviti WIC program 
6. mjesec za koji je POD-potvrda 
7. ukupna količina/iznos koliko ćete hrane primiti svakog mjeseca 
8. sedmice u kojima će vam hrana biti dostavljena 
9. prostor u kome bilježite svaki prehrambeni artikal koji niste dobili 
10. mjesto gdje se potpisujete na kraju svakog mjeseca čime potvrđujete da 

ste primili svu hranu 

 
Šta trebam uraditi da dostava hrane ne bi prestala! 
1. Upotrebljavajte POD formular da vodite evidenciju o dostavama WIC 
hrane. Ako neki prehrambeni artikal nije dostavljen ili hrana nije bila u dobrom 
stanju, odmah zovite svog snabdjevača, problem prijavite i tražite da vam 
dostave zamjenu. 
2. Nakon što ste dobili posljednju dostavu u mjesecu potpišite svoj POD 
formular. Ako niste primili svu hranu, to zapište u stubac “foods not received” 
(hrana nije primljena). 



3. Potpisani POD formular vratite snabdjevaču nakon posljednje dostave u 
mjesecu, tako da snabdjevač može biti siguran da i narednog mjeseca treba 
da vam hranu dostavi.  Formular ili bilješku u kojoj kažete da niste primili svu 
WIC hranu, zajedno sa svojim imenom i prezimenom i adresom, možete 
poslati poštom, faksom, lično je donijeti u lokalnu WIC službu ili slijedećeg 
mjeseca kada bude prva dostava ostaviti je za snabdjevača da je pokupi. 
 
Napomena: POD formular morate potpisati da biste potvrdili da je sva WIC 
hrana primljena u tom mjesecu. Ukoliko snabdjevač ne dobije svoju kopiju 
vašeg potpisanog POD formulara, narednog mjeseca neće moći da vam 
hranu dostavi.  

 
Dobro došli u WIC! 
Ako imate još neko pitanje o WIC-u, molimo vas pitajte. 
Mi smo ovdje da pomognemo vama i vašoj porodici da jedete dobro i 
budete zdravi! 
 
WIC je program koji svima daje jednake šanse, u skladu sa federalnim zakonima SAD. Po pravilima 
Ministarstva za poljoprivredu, ovoj instituciji je zabranjeno da pravi diskriminaciju na osnovu rase, boje kože, 
nacionalnog porijekla, pola, starosti ili invalidnosti.  Ako želite da podnesete žalbu o diskriminaciji pišite 
Službi za građanska prava na: USDA, Director, Office of Civil Rights, Room 326-W, Whitten Building, 1400 
Independence Avenue, S.W., Washington, DC 20250-9410 ili nazovite (202)720-5964 (poruke i za gluha i 
nagluha lica).  “USDA pruža usluge i daje zaposlenje na bazi jednakih šansi”. Ova informacija je dostupna i 
na druge načine. 

Služba u distriktu/oblasti: 
 
 
 
 
Snabdjevač: 
 


